
Atassut 20. Oktober 2026 

Kalaallit Nunaanni atuisut namminneq atugassaminnik internetimik paasissutissallu 

ingerlaarnerinut qaammataasatigut kiffartuussinernik pilersuisumit toqqaannartumik 

pisisinnaallutillu atuisinnaasariaqarnersut, Tusass A/S imaluunniit akuersissummik pigisaqartoq 

alla aqqutigalugu pisinissamik piumasaqaateqarani, peqatigisaanillu pilersuinissamik 

pisussaaffik, isumannaallisaaneq inuiaqatigiinnullu pingaarutilimmik attaveqaatit qanoq 

qulakkeerneqarsinnaanersut pillugit apeqquteqaat aallaavigalugu oqallinnissamik siunnersuut.  

(Inatsisartunut ilaasortaq Pele Broberg, Naleraq) 

Atassut isumaqarpoq, Nunatsinni innuttaasut suliffeqarfiillu internetimik aamma paasissutissanik 

ingerlatitseqqiinermut attaveqaatinik pitsaasunik, isumannaatsunik akilersinnaasunillu 

pissarsisinnaasariaqartut. Nunarput isorartoorujussuuvoq, aamma inoqarfiit isorliunerusuniittut 

aamma inoqarfiit minneit imminut ungasinnerat pissutigalugu qaamataasatigut attaveqaatit, soorlu 

StarLink aamma teknologiit allat, attaveqaatitigut periarfissanik nutaanik pilersitsisinnaanerat 

ammaffigineqartariaqartoq.  

Ukiorpassuit eqqartorpagut aamma qujanartumik partiit allat isummat katersornissaat 

ammaffigiartuinnaraat maluginiaratsigu. Uanilu oqallinnissamik siunnersuutaanaasumi 

oqariartuutigineqartut isumaqarpugut kateriffigisinnaallugillu ineriartortissinnaagigut politikkikkut, 

qujanaqaarmiuna paasinnikkiartulerlutik politikkerit alloriariartortut. Taamaattumik ukiuni 

arlariingortuni Atassummiit qaqilertagatta StarLink nunatsinni atorneqarsinnaanissaanut 

apeqqummut ingerlariaqqissimagatta.  

Atassutip tunngaviusumik isumaa naapertorutsigu inuit kiffaangissuseqarnissaat 

pingaaruteqartuuvoq, innuttaasut namminneq pisariaqartitaminnut naapertuuttumik internetimik 

attaveqaatinik toqqaanissaat pingaaruteqarpoq. Kisianni maluginiagassaavoq ukiuni kingullerni 

Tusass A/S internetimut aammalu oqarasuaatitigut attaveqaatit akiisa appariartuinnarneranut 

aqqutissiuisimasoq, tamanna isumaqarpugut internetikkut aammalu oqarasuaatitigut 

attaveqaatitut neqeroorutigisaasa appariartorneranut toqqaasimanerat.  

Atassutip kisianni naamaginngilaa attaveqaasersuutit nuna tamakkerlugu akigititaasa nikinganerat, 

tamanna isumaqarpugut aaqqiivigineqarnissaa pisariaqartoq. Tusass A/S eqqarsaatigalugu nunani 

allani attaveqaasersuutit nunatsinnut iserusullutik neqerooruteqartut soorlu oqarasuaatitigut 

internetikkullu attaveqaasersuutitigut Tusass A/S pisisinnanissaat aqqutissiuttariaqalerparput, 

takuneqarsinnaamammi nunani allani oqarasuaatitigut neqeroorutaasartut akikinnerunerat. 

Taamaattumik aaqqissuusinerit siunissamut takorluuinerit atorsinnaasariaqarpagut 

isumannaallisaanikkut aammalu inatsisitigut piumasaqaatit Tusassip naamassisinnaasappagu.  



 
Atassutip tunngaviusumik anguniagai eqqarsaatigigaanni unammilleqatigiinerup internet aamma 

oqarasuaatitigut neqeroorutit akikinnerulerneranut tunngavissiipput, kisianni kiffartuusinerup 

pitsaanerulerneranut aamma teknologiip nutaap atorneqalernissaanut iluaqutaasaaq.  

Atassummiit isumaqarpugut kisermaasisussaatitaaneq tamanna annertuumik 

aningaasarsiornitsinnut ineriartorfiunanilu alloriarfiusinnaanngitsoq, isumaqaratta inuit maani 

nunatsinniittut pisariaqartitaminnik neqeroorummik tunineqarsinnaanerat 

periarfissinneqartariaqartoq. Taamaattumik ukiut qulinngulerpulli StarLink eqqartortaleratsigu, 

naluneqanngimmammi attaveqanngitsuni attaveqarlunilu attavigittartoq, tamannalu 

nunaqqatitsinnik piumaneqarnera annertusiartortoq naak inerteqqutaagaluartoq.  

Taamaammat siunissami Tusassip aaqqissuusaanera isumaqarpunga periarfissiiumaartoq 

nunatsinni inuiaqatigiinnut pitsaasumik, taamaasilluta Atassummiit eqqartortakkagut aammalu 

eqqarsaatigut ilissinnut annippagut.  

Qujanaq.  


